
Nd. 416. Frumvarp til laga
um friðun Eldeyjar.

Flm.: Sigurður Kristjánsson, Bjarni Asgeirsson, Pálmi Hannesson,
Jö ru n d u r  Brynjólfsson, Bergur Jónsson.

1. gr.
Bannað er að ganga á Eldey án leyfis r ík isstjórnarinnar.

2. gr.
Eigi má granda fuglum né eggjum á Eldey, jarðvegi né neinu því, er þýðingu 

hefir fyr ir  fuglalíf, né heldur m á nokkrum  öðrum hlutum  spilla þar eða ræna.

3. gr.
Brot gegn ákvæðum 1. gr. varða sektum, 500—5000 kr.
Brot gegn ákvæðum 2. gr. varða sektum, 100— 10000 kr.

4. gr.
Lög þessi öðlast þegar gildi.

G r e i n a r g e r ð .
Aðaltilgangur frumvarps þessa er að koma í veg fvrir  það, að súlu verði gereytt 

hér á landi. Samkvæmt því, sem Magnús Björnsson náttúrufræðingur segir í Dýra- 
verndaranum, 7. og 8. tbl. 1938 og 5. tb) 1939, er þessi mikli og tigulegi fugl nær því 
aldauða, eða að m innsta  kosti í mikilli hættu um aleyðingu. Verpir súla nú aðeins í 
þrem löndum: Stóra-Bretlandi, Norður-Ameríku og á íslandi (örlítið í Færeyjum ), 
og eru varpstaðir hennar í þessum löndum aðeins 15— 16 alls, þ a r  af þ r ír  á íslandi: 
Eldey, Vestmannaeyjar og Grímsey. Telja fræðimenn, sem revnt hafa um nokkur á r  
að telja sú luhreiður á öllum þessum varpstöðum, að til séu alls um 78 þúsund hjón. 
IJar af uin 12 þúsund ó íslandi. Langflest í Eldey. L íkur eru færðar fyr ir  því, að tala 
þessi hvað ísland snertir  sé of há. En hvað sem því liður, er auðséð, að súlan er í 
hættu.

Súlan er varnarlítil gegn rángirni mannanna, þótt hún sé ógætur flugfugl. Hún 
er mjög eftirsótt af veiðimönnum vegna s tærðarinnar (vegur 3—3% kg.). H ún yfir- 
gefur fljótt þá varpstaði, sem ræ ndir  eru, og safnast þá afarþröngt á þá staði, sem 
öruggastir eru. Brjóti menn sér leið á þá staði, geta þeir b rytjað  ungana niður ger- 
samlega.

Viðkoman er injög hægfara. Fuglinn er ekki kynjiroska fyrr  en 4—5 ára. Eiga 
þá hver hjón aðeins eitt egg á ári. Talið er, að um 407o unganna farist, áður en þeir 
verða fleygir, þó ekki komi til rán  mannanna.

Hér á Iandi hefir súlan leitað fy r ir  sér með varpstaði, en m óttökur verið þannig, 
að hún  hefir strax flúið. Hefir hún aðallega safnazt í Eldey. En nú hafa menn fyrir  
nokkru  fundið leið þangað til súludráps og gengið svo rösklega fram, að í sumar 
drápu menn þar í einum leiðangri 3000 súluunga. Komust þeir nauðulega þaðan með 
1000 þeirra, en 2000 rotna n iður á eynni, og bera bein þeirra islenzkri menningu 
óskemmtilegt vitni.

Eldev er ríkiseign og ahnenningur. Þó m unu engir eiga þar lögmætt tilkall til 
veiði.

Auk þess sem friðun Eldeyjar mundi skapa súlunni griðastað, er eyjan sjálf þess 
verð að vera fr iðaður staður. Er hún  bæði sérkennileg og falleg, og líklegt einnig, 
að hún gæti orðið griðastaður fleiri náttúrugæða en súlunnar.


